
Danışan rəsmlərin solmayan rəngləri
Azərbaycan rəssamlıq sənətinin çoxşaxəli olmasında 

qadın boyakarların da rolu danılmazdır. *özəl əsərlər 
yaradan qadın fırça ustalarımızdan biri də *üllü 
Mustafayeva olub. 

Türkmənistanın Cərco 
şəhərində dünyaya göz açsa 
da, Güllü xanım əslən Şamaxı-
dan idi. Atası Mirzə Ələkbər 
Sabirin qohumu, anası isə Se-
yid Əzim Şirvaninin nəslindən 
olub. O, 8 yaşında ikən ailəsi 
Bakıya köçüb. Yaşadıqları qə-
dim İçərişəhərin özünəməxsus 
ab-havası gənc qızın boyakar-
lığa könül verməsində az rol 
oynamayıb. Bəlkə də rəngli 
karandaşlarla çəkdiyi ilk sınaq 
rəsmlərini elə üzündə tarixin 
sirli-sehirli “qırış”ları olan İçə-
rişəhərə həsr edib. 

Azərbaycan Dövlət Rəs-
samlıq Texnikumunu bitirdik-
dən sonra müstəqil yaradıcılıq 
fəaliyyətinə başlayıb. Rənglərə 
can verib, müxtəlif janrlarda 
maraqlı əsərlər ərsəyə gətirib. 
Dövlət Rəsm Qalereyasında 
Milli İncəsənət Muzeyində, N.
Gəncəvi adına Ədəbiyyat Mu-
zeyində saxlanılan süjetli tablo, 
portret, mənzərə və natürmort-
ları Azərbaycan rəssamlığının 
qənimət nümunələridir. Bakıda 
dönə-dönə fərdi sərgiləri təşkil 
edilib, Paris, Budapeşt, Qa-
hirəyə yaradıcılıq ezamiyyətlə-
ri sanballı rəsmlər yaratmasına 
vəsilə olub.

Güllü Mustafayevanı 
fərqləndirən cəhətlərdən biri 
də onun öz yaradıcılığında 
ədəbiyyat, incəsənət mövzu-
larına üstünlük verməsidir. 
Sənətsevərlər rəssamın “Niza-
mi qoca aşığı dinləyir”, “/ey-
li və Məcnun mədrəsədə”, 
“Məcnunun /eylinin məzarı 
üzərində ölməsi” kimi süjetli 
əsərləri, “Məhsəti Gəncəvi” 
portreti dahi N.Gəncəvinin 
“Yeddi gözəl” poemasında 
bu möcüzəli sənət barədə de-
diklərini yada salır: “Surət-
pərəstlər üçün surəti qəşəngdir, 
 məzmunsevənlər üçün də məğ-
zi vardır”. Güllü xanımın port-
retləri Şirinin Xosrovu rəssam 
Şapurun çəkdiyi rəsmdə görüb 
ona aşiq olması qədər cəlbedi-
cidir, – desək, yanılmarıq.

X,, əsr şairi Məhsəti Gən-
cəvinin ən uğurlu portretini, 

fikrimizcə, Güllü Mustafaye-
va yaradıb. Zamanında Sultan 
Səncər ona bədahətən rübai 
söyləyən xanım şairə deyib ki, 
“to, meh-həsti” (yəni, “sən ha-
mıdan böyüksən”). Elə portret-
dən də Məhsətinin böyüklüyü, 
ağayanalığı görünməkdədir. 
Onu da xatırlasaq ki, Gəncənin 
Xərabat məhəlləsində yaşayan 
Məhsəti xanım gənc sənətkar-
ları ruhlandırmaq üçün onlara 
şeirlər həsr edib, çox güman, 
Güllü Mustafayevanın çəkdiyi 
portreti də bəyənər və gözəl bir 
rübai ilə dəyərləndirərdi.

Təsadüfi deyil ki, Güllü 
Mustafayevanın qızı musiqişü-
nas Zemfira Qafarova bu əsər 
haqqında deyib: “Onun vizit 
kartı – öz üzünün cizgilərindən 
istifadə edərək, yaratdığı X,, 
əsrin xanım şairi Məhsəti Gən-
cəvinin portreti idi”. 

“Yazıçı Süleyman Rə-
himov”, “Abdulla Şaiq”, 
“Rəssam Səttar Bəhlulzadə”, 

Rəssam Maral Rəhmanzadə” 
portretləri də Güllü Mustafa-
yevanın söz-sənət adamlarına 
sevgisinin təzahürü kimi dəyər-
ləndirilə bilər. Bu bədii surətlər 

qalereyasında hər bir rəsmin 
özünəməxsus ideyası, qəhrə-
manın xarakterik cizgilərinin 
qabarıq verilməsi yaddaqalan-
dır. 

Görkəmli portret ustası 2 
dəfə Əmək qəhrəmanı Bəsti 
Bağırovanın, oftalmoloq, tibb 
elmləri doktoru 8mnisə Musa-
bəyovanın, nevropatoloq, tibb 
elmləri doktoru Zəhra Salaye-
vanın da kətan üzərində ob-
razlarını özünəməxsus tərzdə 
yaradıb. 

Xalq rəssamının mənzərə 
əsərləri seyrçiyə təbiətə sevgi 
duyğuları aşılayır. “Xaçmaz”, 
“Quba”, “Şuşa”, “Qusar” 
mənzərələri, Dilican və Bu-
zovna etüdləri dilbər guşələrə 
 “səyahət”ə aparır, göz-könül 
oxşayır. Sanki rənglər dilə 
gələrək, ölkəmizin əsrarən-
giz dilbər guşələri haqqında 
məhəbbət nağılları danışır. 
Onun saf uşaq dünyasına 
tükənməz sevgisi də işıqlı port-

retlərindən boy göstərir. “Bizim 
uşaqlar” silsiləsində “Rahilə”, 
“Aytən”, “Ülkər”, “Skripka ça-
lan Sevinc”, “/eyla”, “Sevinc”, 
“Balanisə”, “Rəna”, “Sevda”, 
“/alə”, “Gülşən” və başqala-
rı hərəsi öz parlaq dünyası ilə 
təqdim olunub. Bu barədə söz 
düşəndə Güllü Mustafayeva 
deyirdi: “Günəşli diyarımızın 
xoşbəxt uşaqları – gül nəfəsli 
körpələr neçə-neçə əsərimin 
qəhrəmanı olub. Hər dəfə də 
mənə elə gəlib ki, bu mövzu-
ya yenicə müraciət edirəm. 
Dəfələrlə xarici ölkələrdə ol-
muşam. Balaca dostlarımla 
görüşüb söhbət etmişəm, port-
retlərini işləmişəm. Onları şən, 
xoşbəxt görəndə əlim də yaxşı 
işləyib, cizgilər, boyalar sanki 
öz-özünə tapılıb. Belə anlarda 
onlarla birgə mən də sevin-
mişəm, əsərimin yaxşı çıxaca-
ğına ürəkdən inanmışam”. 

Onun bütün ətrafı sənət-
çilərdən ibarət olub. Bəstəkar 
Ramiz Mustafayev və dirijor 
Faiq Mustafayev Güllü xanı-
mın qardaşlarıdır. Onun özü-
nün gözəl səsi də olub və ailə 
məclislərində sevdiyi xalq 
mahnılarını, ariya və romans-
ları həvəslə ifa edib. Tale elə 
gətirib ki, Güllü Mustafayeva 
iki dəfə ailə qurub və hər iki 
izdivacı rəssam həmkarları 
ilə olub – Həsən Haqverdiyev 
(həm də gözəl tar ifaçısı) və o, 
“gedər-gəlməz”ə sürgün edilən-
dən xeyli sonra isə Nəcəfqulu 
İsmayılovla. Əməkdar artist, 
müğənni və rəssam Əli Haqver-
diyev, musiqişünas, pedaqoq, 
sənətşünaslıq üzrə fəlsəfə dok-
toru, Əməkdar incəsənət xa-
dimi Zemfira Qafarova, orqan 
ifaçısı, Əməkdar artist Rəna 
İsmayılova və skripkaçı Sevinc 
İsmayılova onun övladlarıdır. 
Güllü Mustafayevanın rəsmlə-
rinin rəng ahəngdarlığı və həzin 
ovqatını onun yaxın dairəsinin 
musiqiçilərdən ibarət olması ilə 
də bağlamaq olar. 

Düz 30 il əvvəl haqq dün-
yasına qovuşmuş Güllü Mus-
tafayevanın fırça ilə yaratdığı 
rəng “melodiya”ları bu gün də 
göz-könül oxşamaqdadır.

Azərbaycanlı reMissor 
 Aytmatov mükafatı alıb

Rusiyanın Sankt-Peterburq şəhərində MDB Parlament Assambleyasının 
Çingiz Aytmatov mükafatının təqdimatı keçirilib. Mükafatın laureatı Azərbaycan 
Dövlət Akademik Milli Dram Teatrının bədii rəhbəri, Dövlət mükafatı laureatı, 
Əməkdar incəsənət xadimi Mehriban Ələkbərzadə olub. 2, bu mükafata Çingiz 
Aytmatovun ³*ün var əsrə bərabər´ romanının səhnə versiyasına görə layiq 
görülüb. Mükafatı MDB PA Şurasının sədri, Rusiya Federal Məclisi Federasiya 
Şurasının sədri 9alentina Matviyenko və Qırğız Respublikası parlamentinin 
sədri Nurlanbek Şakiyev təqdim ediblər. 

Nurlanbek Şakiyev qeyd edib ki, Çin-
giz Aytmatov qırğız xalqının fəxr etdiyi 
ədibdir. Onun əsərləri müxtəlif mədəniy-
yətlərə, millətlərə yaxındır, hamımızı bir-
ləşdirir. Çingiz Aytmatov ümumi sərvə-
timiz, ortaq qürurumuzdur, bizi həmfikir 
edir. Parlamentin sədri çıxışının yekununda 
qeyd edib ki, bu mükafatın təsis edilməsi 
barədə qərar Assambleya tərəfindən bütöv 
xalqları öz əsərləri ilə birləşdirən böyük 
ədibin xatirəsinə atılan mühüm addımdır. 
Mehriban Ələkbərzadə mədəniyyət, ədə-
biyyat sahəsindəki çoxsaylı xidmətlərinə, 
mədəniyyətlərin yaxınlaşmasına, MDB 
ölkələri arasında dostluğun möhkəmlən-
məsinə verdiyi töhfəyə görə bu mükafata 
layiq görülüb.

Mehriban Ələkbərzadə yüksək mü-
kafata görə cavab nitqində MDB PA-ya 
minnətdarlığını bildirib. O filosof-yazı-
çı Çingiz Aytmatovun adına təsis edilmiş 
mükafata layiq görüldüyü üçün sevindiyi-
ni dilə gətirib. Deyib ki, Ç.Aytmatov bütün 
dünyada oxşar taleləri yaşayan və gələcək 
haqqında eyni düşüncədə olan xalqların 
hamısının yazıçısıdır. O, qırğız xalqına bü-
tün dünyaya belə nadir, fenomenal yazıçı 
və mütəfəkkir bəxş etdiyinə görə təşəkkür 
edib. Təqdimat mərasimindən sonra Azər-
baycan Respublikası Milli Məclisinin səd-
ri Sahibə Qafarova yüksək mükafata layiq 
görülməsi münasibətilə Mehriban Ələk-
bərzadəni təbrik edib.

Çingiz Aytmatov mükafatçısı Mehri-
ban Ələkbərzadənin XQ-yə qısa müsa-
hibəsini təqdim edirik.

± Mehriban xanım, Çingiz Aytmatov 
mükafatına layiq görüldüyünüz üçün 
Sizi təbrik edirik. Bu mükafatın mahiy-
yəti, sizin üçün daşıdığı dəyər barədə fi-
kirləriniz maraqlıdır. 

– Təşəkkür edirəm. MDB Parlament 
Assambleyasının Mədəniyyət, İnformasi-
ya, Turizm və İdman Daimi Komissiyası 
hər il ədəbiyyat sahəsində nailiyyətlərə, 
görkəmli orijinal əsərlərə və çoxşaxəli ədə-

bi fəaliyyətləri nəzərdən keçirərək dəyər-
ləndirmə aparır. Mahiyyət etibarilə böyük 
mükafatdır. Çünki Aytmatov mənim üçün 
milli və bəşəri anlamda çox böyük yazıçı-
dır. Böyük ədibin əsərlərindən mənsub ol-
duğu qırğız torpağının, çöllərinin ətri gəlir. 
Ç.Aytmatov oxşar tarix, taleləri yaşayan 
bütün xalqların yazıçısıdır. Nəzərə alsaq 
ki, Ç.Aytmatov uşaqlıqdan oxuduğum se-
vimli yazıçıdır. Əlbəttə ki, bu, mənim üçün 
əvəzolunmaz mükafatdır. Bu mükafata 
Azərbaycanın Xalq yazıçısı Anar Rzayev, 
rus yazıçısı, şairi, dramaturqu, ssenaristi 
Yuri Polyakov, Qazaxıstanın şair, yazıçı- 
ədəbiyyatşünası Oljas Süleymenov, Qırğı-
zıstan Milli Elmlər Akademiyasının Ç.Ayt-
matov adına Dil və Ədəbiyyat İnstitutunun 
direktoru, ədəbiyyatşünas Abdyldajan Ak-
mataliev və digərləri layiq görülüb. 

Mən “Gün var əsrə bərabər” romanı-
nın səhnə variantının müəllifiyəm. Əsəri 
pyes halına çevirmişəm. Mərasimdə xüsu-
si olaraq qeyd edildi ki, əsərdəki trilogiya 

bir konteksdə dünəni, bu günü və sabahı 
özündə ehtiva edən bir-birinə bağlı, bitkin 
formada təqdim edilib.

± *ələcəkdə Çingiz Aytmatovdan və 
qırğız ədəbiyyatının digər təmsilçilərin-
dən hansı əsərləri səhnələşdirmək istə-
yirsiniz?

– Aytmatov oxucunu cəmiyyətə, dün-
yaya, təbiətə, taleyinə düşündürür, hətta 

yeni gözdən baxmağa vadar edir. O, dərin 
milli, eyni zamanda, bütün dünyada başa-
düşülən yazıçı idi. Düşünürəm ki, onu bir 
mütəfəkkir kimi unikal edən də budur. Bu 
səbəbdən gələcəkdə onun “Plaxa” (“Edam 
kötüyü”) əsərini səhnələşdirmək barəsin-
də düşünürəm. Dünyada bundan yüksək 
məqsəd ola bilməz. Ruhun parlaq kamil-
liyinə yüksəlmək üçün rasional varlığı da 
insanın özünü təkmilləşdirməsidir. İnsanın 
gündən-günə insani vərdişlərə yiyələnmə-
yinin bariz nümunəsi də elə “Edam kötü-
yü”dür. 

Xatırladaq ki, Çingiz Aytmatov mü-
kafatı 2012-ci ildə Qırğız Respublikası 
-oqorku Keneşinin (Parlament) təşəbbüsü 
ilə təsis edilib. O, hər il ədəbiyyat sahəsin-
də nailiyyətlərə, görkəmli orijinal əsərlərə 
və çoxşaxəli ədəbi fəaliyyətə görə verilir. 

MEK-də Avrasiya Elmi 
Araşdırmalar müzakirəsi

Azərbaycan Milli Elmlər Akademiyasının Mərkəzi Elmi Kitabxanasında 
Beynəlxalq Elm və Sənət Tədqiqat Mərkəzi və Türkiyə İqtisadi İnkişaf və Sosial 
Araşdırmalar İnstitutunun birgə təşkilatçılığı ilə , Beynəlxalq Avrasiya Elmi 
Araşdırmalar və İnnovasiyalar Konfransı keçirilib.

Konfransın plenar iclasında MEK-in di-
rektoru, texnika elmləri doktoru Hüseyn Hü-
seynov kitabxananın yaranma tarixi, fondu və 
fəaliyyət istiqamətləri haqqında iştirakçılara 
ətraflı məlumat verib. O, MEK-nin Azərbay-
canın elm və mədəniyyətinə verdiyi töhfələri 
vurğulayaraq, xüsusi olaraq Qarabağ müha-
ribəsi qəhrəmanları fondunda toplanan nəşr-
lərdən danışıb. Qeyd edib ki, bu fondda Qa-
rabağ müharibəsi iştirakçıları və qəhrəmanları 
haqqında kitablar, elmi araşdırmalar və digər 
qiymətli materiallar toplanıb. Bu nəşrlər mü-
haribənin tarixi və cəmiyyətə olan təsiri barə-
də geniş məlumat verir. 

MEK direktoru bildirib ki, AMEA-nın 
bir hissəsi olan kitabxana alimlərə, tədqiqat-

çılara və tələbələrə geniş məlumat bazası və 
resurslar təqdim etməklə, elmi araşdırmaların 
inkişafına töhfə verməyə davam edir.

İKSAD-ın Azərbaycan üzrə baş koor-
dinatoru Əlvan Cəfərov və konfransın qrup 
rəhbəri Yasəmən Ağaoğlu azərbaycanlı ya-
zarların kitablarının QR kodlarının yerləş-
dirildiyi elektron plakatı MEK oxucularının 
istifadəsi üçün kitabxanaya hədiyyə ediblər 
və yaradılan şəraitə, MEK-in kollektivinə 
minnətdarlıqlarını bildiriblər.

Konfransda 250-yə yaxın məruzə və təq-
dimat dinlənilib. Sonda konfransın iştirakçı-
larına sertifikatlar təqdim olunub.

³İrəvan� tarixi  
həqiqətlər və şəxsiyyətlər´ 
Bakı Kitab Mərkəzində Qərbi Azərbaycan İcmasında (QAİ) ³Kainat´ Milli-

Mənəvi Dəyərlərin Təbliğinə Dəstək İctimai Birliyinin təsisçisi, QAİ Qadınlar 
Şurasının üzvü, İrəvan Şəhər İcmasının sədri, filologiya elmləri doktoru, 
professor Fəridə Səfiyevanın ³İrəvan� tarixi həqiqətlər və şəxsiyyətlər´ kitabının 
təqdimatı keçirildi. Tədbirdə incəsənət xadimləri, yazıçılar, şairlər, ziyalılar və 
mətbuat nümayəndələri iştirak edirdi.

Təqdimatın moderatoru telejurnalist, 
Əməkdar mədəniyyət işçisi Telli Pənahqızı 
bildirdi ki, QHT-lərə Dövlət Dəstəyi Agent-
liyinin təşəbbüsü ilə çap olunmuş kitab ötən 
əsrdə Qərbi azərbaycanlıların deportasiyaları 
zamanı İrəvanda baş vermiş hadisələrdən və 
şəhərin tanınmış şəxsiyyətlərindən bəhs edir. 
T.Pənahqızı kitabda İrəvan tarixi üçün vacib 
məqamların işıqlandırıldığını qeyd edərək 
bildirdi ki, bu tədqiqat əsəri sayəsində İrə-

vanın tarixi həqiqətlərini və şəxsiyyətlərini 
daha dərindən öyrənmək mümkündür.

Sabiq diplomat, alim Həsən Həsənov 
“İrəvan: tarixi həqiqətlər və şəxsiyyətlər” 
kitabının mötəbər mənbə olduğunu vurğula-
yaraq dedi ki, İrəvan şəhərinin tarixi və şəx-
siyyətləri haqqında məlumatların toplanması 
və nəşr edilməsi gələcək nəsillərin bilgili 
olması baxımından önəmlidir. İrəvanla bağlı 
xatirələrini bölüşən alim diqqətə çatdırdı ki, 
zəngin memarlığı ilə tanınan şəhər Fəridə Sə-
fiyevanın hazırladığı kitabda xatırlanan şəx-
siyyətləri ilə bizi qarşılayır. 

Qərbi Azərbaycan İcmasının yaradılma-
sını uğur hesab edən Dövlət Mədəniyyət və 
İncəsənət 8niversitetinin rektoru, profes-
sor Ceyran Mahmudova bu kitabı Prezident 
 İlham Əliyevin alimlərə çağırışına cavab 
olaraq yazıldığını qeyd etdi. Bildirdi ki, əsas 

məsələ dünya ictimaiyyətinin də bu həqiqət-
ləri bilməsini təmin etməkdir.

Qərbi Azərbaycan İcmasının Müşahidə 
Şurasının sədri, AMEA-nın müxbir üzvü, 
professor Misir Mərdanov, professor Dilarə 
Seyidzadə, digər çıxış edənlər “İrəvan: tarixi 
həqiqətlər və şəxsiyyətlər” kimi tədqiqatların 
İrəvanın tarixinin, mədəniyyətinin qorunub 
saxlanılması, gələcək nəsillərə çatdırılması 
baxımından əvəzsiz rol oynadığını diqqətə 
çatdırdılar. 

Kitabın müəllifi Fəridə Səfiyeva bütün 
iştirakçılara təşəkkür edərək, əsərin Qərbi 
Azərbaycan həqiqətlərinin dünyaya çatdı-
rılması istiqamətində dövlətimizin gördüyü 
genişmiqyaslı işlərin tərkib hissəsi olacağına 
ümid etdiyini bildirdi.

³Nizamişünaslıq´  
Murnalının yeni nömrəsi

Bu günlərdə AMEA *əncə Bölməsi 
³Nizamişünaslıq´ elmi əsərlər Murnalının 
növbəti 10-cu nömrəsini çap etmişdir.

-urnalın bu nömrəsində Azərbaycan, 
Türkiyə və İrandan 20 müəllifin məqalə-
si dərc edilmiş və həmin yazıların hamısı 
dahi Azərbaycan şairi və mütəfəkkiri Niza-
mi Gəncəvinin həyat və yaradıcılığına həsr 
olunmuşdur.

ADP8-nun beynəlxalq əlaqələr üzrə 
prorektoru, professor Mahirə Hüseynova, 
BD8-nun dosenti Əsmətxanım Məmmə-
dova, Azərbaycan Dövlət Mədəniyyət 
və İncəsənət 8niversitetinin professoru 
Abbasqulu Nəcəfzadə, Ərzurum Atatürk 
8niversitetinin professoru Nimet Yıldırım, 
AMEA Nizami Gəncəvi adına Ədəbiyyat 
İnstitutunun şöbə müdiri, professor Vüqar 
Əhməd, AMEA Gəncə bölməsinin Nizami 
Gəncəvi Mərkəzinin direktoru, filologiya 
üzrə fəlsəfə doktoru Əlimuxtar Muxtarov 
və başqalarının məqalələrində maraqlı 
faktlar, elmi yanaşmalar diqqəti cəlb edir.

Qeyd edək ki, “Nizamişünaslıq” jurna-
lına Azərbaycan dili ilə yanaşı, ingilis, rus, 
türk və başqa dillərdə də məqalələr qəbul 
edilir. Məcmuənin redaksiya heyətində 

Azərbaycanın və dünyanın görkəmli niza-
mişünas alimləri yer alıblar.

HaPOHt 4AS,M2V�  
;4�Q৻Q E|OJə P�xE৻r৻ 

*üllü Mustafayeva ± 10�

Təqdimat

Beynəlxalq konfrans

Teatr aləmində

Admin
Машинописный текст
Xalq qəzeti.- 2024.- 29 noyabr (№ 263).- S.10.




